
Autor knjige je rodeni Zeni¢anin i jedan od najmla-
dih doktora nauka u Bosni i Hercegovini (roden 1989.
godine, doktorirao 2017). Bavi se prvenstveno histori-
jom Bosne i Hercegovine u komunistickoj Jugoslaviji s
naglaskom na lokalnu historiju — mikrohistoriju Zenice
u kojoj zivi i radi.

Knjiga predstavlja jedno od pionirskih djela u izu-
¢avanju ovog dijela nase historije. Obuhvata segment
urbane historije Bosne i Hercegovine u socijalistic¢-
kom razdoblju, koja je tek u povojima i ¢ija kapitalna
djela tek mozemo ocekivati. Zbog toga ovo istrazivanje
dodatno dobija na znacaju jer se bavi temama koje su
skoro neobradene u nasoj historiografiji. IzloZeno je na
198 stranica pisanog teksta, obogacenog jedinstvenim
fotografijama (11 - 209. strana), s korisnim dodatkom
hronologije dogadaja na 7 strana (210 - 216. strana),
izvorima i bibliografijom na 7 strana (217 - 223. strana)
te recenzijama uglednih profesora dr. Husnije Kambe-
rovi¢a, dr.Saliha Jalimama i dr. Faruka Kozica (224 -
233. strana).

Autor je knjigu koncipirao hronoloski, zapocevsi
svoje izlaganje od 1945. godine, uz kra¢i uvod i osvrt na
urbanizaciju i pojam urbanizacije, te na generalne ur-
banisticke planove, daju¢i tako ¢itaocu teorijsku osnova
za daljnje razumijevanje teksta (11 — 44. strana). Dalje,
autor slijedi hronologiju koju mu diktiraju izvori, te se
bazira na tri osnovna aspekta urbanizacije; 1. Gene-
ralni aspekt-urbanizacija Zenice 1956. — 1969. godine,
2. Stambena izgradnja u Zenici 1956. - 1969. godine i

3. Komunalna izgradnja 1956. do 1969. go-
dine (44 - 119. strana), $to ujedno ¢ini i prvu
tre¢inu rada. I u nastavku se poglavlja redaju
hronologki; 1.Urbanizacija Zenice od 1969.
do 1978. godine, 2. Stambena izgradnja u
Zenici od 1969. do 1978. godine i 3. Komu-
nalna izgradnja u Zenici od 1969. do 1978.
godine (119. - 129. strana), te pod istim
naslovim obuhvata i godine 1978 - 1990.
(strana 157 - 168). U okviru ova tri temata,
autor je obuhvatio sve klju¢ne segmente ur-
banizacije i svakodnevnog Zivota; saobracaj,
vodovod, zastita Zivotne sredine, uklanjanje
neuslovnih objekata, odrzavanje stambenog
fonda, administracija, socijalna zastita, trgo-
vinu, $kolstvo, sport, posljedice urbanizacije
na zivot stanovnistva. Svaka od ovih tema je
posebno obradena u sklopu 3 glavne teme i
hronoloski se i ove “manje” teme slazu s glav-
nim, tako da ¢italac u svakom momentu ima
osjecaj o tatnom vremenu u kojem se “krece”
autor. Stoga je djelo lako razumljivo ne samo
stru¢njacima koji se bave historijom, nego i
onima koji o tome znaju nesto manje. Stoga,
bez ikakve dileme mozemo zakljuciti da je
ova knjiga namijenjena ne samo strucnja-
cima, nego svima onima koji se zanimaju
historijom i mikrohistorijom Zenice, a po-
sebno Zeni¢anima, koji ¢e u njoj pronaci ne-
vjerovatno zanimljive pri¢e o radanju grada
koji je po mnogo ¢emu poseban.

Dalje slijedi nesto duzi zaklju¢ak u kojem
autor daje smjernice i preporuke buduéim
istrazivac¢ima ove teme (strana 201 - 210),
i vrlo korisna hronologija dogadaja (210 -
217), te izvori i literatura (217 - 224).

Ovakav koncept djela, omogudio je autoru
vrlo precizno, ali i sveobuhvatno izlaganje,
koje ¢itaoca upravo zbog svoje sveobuhvat-
nosti nikad ne ostavlja u “pat — poziciji”. Npr.
onaj koga interesuje historija sporta u Zenici,
vrlo lako ¢e preci na dio o sportu i tu naci
sve podatke koji ga interesuju; o uspjesima
FK Celik, boksu, atletici itd. Ukoliko interes
¢itaoca vise obuhvata obrazovanje ili kulturu,
vrlo lako moze pronadi podatke o tome u po-

glavljima pod tim naslovom. Kroz historiju
grada, autor ¢itaocima pruza i obilje biograf-
skih podataka osoba koje su na neki nacin
ostavile traga u urbanizaciji Zenice, ali i “bi-
ografske podatke” o velikim firmama koje su
doprinijele urbanizaciji i izgradnji Zenice.
Tako npr. u djelu moZemo pronadi biogra-
fiju poznatog arhitekte Karla Kuzatka, ili npr.
kra¢u historiju velikog zeni¢kog preduzeca
“Izgradnja”. Upravo ovaj dodatak djelu cita-
oca dodatno priblizava vremenu o kojem se
govori §to i jeste jedan od glavnih ciljeva sva-
kog historijskog rada.

Posebno bogatstvo ovog djela lezi u nje-
govom fotografskom materijalu. Autor je na
ukupno 25 stranica, nakon svakog poglav-
lja dodao i fotografije (ukupno 50), koje ¢e
svakog ¢itaoca nakratko vratiti u vrijeme o
kojem autor govori, te mu dodatno pribliziti
rast i razvoj Zenice.

Osim svega navedenog, autoru moramo
zahvaliti §to je otvorio jednu temu koja je
opcenito u bosanskohercegovackoj historio-
grafiji zanemarena, te je ovom knjigom dao
veliki doprinos izucavanju socijalisticke ur-
banizacije u Bosni i Hercegovini - procesa
koji je ostavio duboke posljedice, a koje se
itekako osjecaju i danas. Stoga, knjigu mogu
koristiti prvenstveno historic¢ari koji se bave
urbanom historijom Bosne i Hercegovine, ali
takoder i oni historicari koje zanima lokalna
ili mikrohistorija. Medutim, kako je autor
mnogo prostora posvetio i drugim temama;
sportu, obrazovanju, komunalnoj izgradnji,
itd, ova knjiga moze posluziti i onima koje
zanima historija sporta, arhitekture, obra-
zovanja itd. Knjiga predstavlja svojevrstan
obrazac po kojem bi autori trebali da piSu
svoje radove, vezane za socijalisticku urba-
nizaciju. Naslov “Grad u dimnjacima - Ur-
banizacija Zenice od 1945. do 1990. godine”
potpuno odgovara sadrzaju rada te autor,
uz aspekt urbanizacije, uspjesno prikazuje i
rast i razvoj zenicke industrije, koja je i da-
nas za$titni znak Zenice. Stoga je ovo djelo
interesantno i ekonomistima te ekolozima jer

je autor takoder aktualizirao aspekt ekohisto-
rije piSuci o zagadenju, hroni¢nim bolestima
itd, $to ovo djelo svrstava u moderne tokove
europske historiografije.

Vaino je napomenuti da je autor ovim
djelom napravio vazan korak u historiograf-
skom smislu, a to je upotreba lokalnog sed-
mic¢nika “Nasa Rije¢” kao temeljnog izvora
za svoj rad. List izlazi od 1956. godine i bavi
se svim aspektima Zivota zenickog kraja. U
njemu se mogu nadi i ¢lanci istaknutih po-

litickih djelatnika, intelektualaca, sportista,
itd, koji su cesto iznosili kriticke stavove
prema odredenim problemima. Vazno je na-
glasiti da je autor prvi koji je ovaj list isko-
ristio u ovolikoj mjeri kao podlogu za svoj
rad, te tako dao podsticaj i drugim autorima
da se vise koriste ovim izvorom u svojim
istrazivanja.

Senaid Boli¢

